
NOTA 
Suġġett: - Riżultat tal-vot  

- Regolament tal-Parlament Ewropew u tal-Kunsill li jistabbilixxi pjan 
pluriennali għall-istokkijiet tal-bakkaljaw, l-aringi u l-laċċ ikħal fil-Baħar 
Baltiku u s-sajd li jisfrutta dawk l-istokkijiet, li jemenda r-Regolament tal-
Kunsill (KE) Nru 2187/2005 u li jirrevoka r-Regolament tal-Kunsill (KE) 
Nru 1098/2007 
= Adozzjoni tal-att leġislattiv (AL+D) 
= Eżitu tal-proċedura bil-miktub konkluża fl-1 ta’ Lulju 2016 

  

L-eżitu tal-vot dwar l-att leġislattiv imsemmi hawn fuq jinsab fl-Anness 1 għal din in-nota. 

Dokument ta’ riferiment: 
 

PE-CONS 15/16 

approvat mill-Coreper, Parti 1, fid-29.06.2016 

Id-dikjarazzjonijiet u/jew l-ispjegazzjonijiet tal-vot jinsabu fl-Anness 2 għal din in-nota.  

ANNESS 2 

DIKJARAZZJONIJIET 

Dikjarazzjoni mill-Kummissjoni 

Rigward l-Artikolu 9 - Reġjonalizzazzjoni 

Meta l-Kummissjoni tipproponi u tadotta atti delegati skont id-dispożizzjonijiet dwar ir-

reġjonalizzazzjoni ta' dan l-abbozz, hija ser tirrispetta l-qafas stabbilit fir-regolament ta' bażi (b'mod 

partikolari l-Artikolu 18), u l-prattika stabbilita skont l-imsemmi regolament ta' bażi għall-

implimentazzjoni tal-proċess tar-reġjonalizzazzjoni ser tibqa' tapplika kif kien il-każ sa mill-2014. 

Dikjarazzjoni mid-delegazzjoni Latvjana 

B’mod ġenerali, il-Latvja tappoġġa l-objettiv ewlieni tar-Regolament biex jingħata kontribut għall-

kisba tal-objettivi tal-Politika Komuni tas-Sajd, il-kisba u ż-żamma tar-rendimenti massimi 

sostenibbli għall-istokkijiet tal-bakkaljaw, l-aringi u l-laċċ ikħal fil-Baħar Baltiku. Il-Latvja 

tirrikonoxxi l-importanza ġenerali tal-iżvilupp u l-implimentazzjoni ta' pjanijiet multispeċi u 

pluriennali fil-qafas tal-Politika Komuni tas-Sajd. 

Madankollu, il-Latvja hija tal-opinjoni li l-pjan multispeċi u pluriennali tal-Baħar Baltiku għandu 

jikkontribwixxu biex jintlaħqu l-objettivi tal-Politika Komuni tas-Sajd li jiżguraw li s-sajd ikun 

ambjentalment sostenibbli għall-perijodu fit-tul u jiġi ġestit b’mod li jkun konsistenti mal-objettivi 

għall-kisba ta' benefiċċji ekonomiċi, soċjali u tal-impjiegi, u li jikkontribwixxu għad-disponibbiltà 

ta' provvisti tal-ikel. 

L-artikoli ewlenin tar-Regolament propost, li skonthom l-opportunitajiet tas-sajd jistgħu jiġu ffissati 

(Artikoli 4 u 5, Annessi I u II), fihom kontroreferenzi kumplessi li huma bbażati fuq żewġ settijiet 

tal-meded ta’ mortalità mis-sajd u punti ta’ riferiment tal-bijomassa tas-sajd, stabbiliti skont l-aqwa 

parir xjentifiku disponibbli. Għalhekk, filwaqt li l-għanijiet tal-Politika Komuni tas-Sajd li 

jikkonċernaw il-konservazzjoni tar-riżorsi ġew irreferenzjati fid-dettall f’dawn l-artikoli, ma hemm 

l-ebda referenza diretta u leġittima oħra daqstant importanti għall-għanijiet tal-Politika Komuni tas-

Sajd, bħall-konsiderazzjoni tal-aspetti u l-interessi soċjoekonomiċi ta’ dawk li huma impjegati fis-

settur tas-sajd u dipendenti fuqu. Il-Latvja tqis it-tali approċċ żbilanċjat u hija mħassba li l-kriterji 

msemmija hawn fuq jistgħu jikkawżaw restrizzjonijiet mhux ġustifikati fuq l-applikazzjoni tal-firxa 

sħiħa tal-meded ta’ mortalità mis-sajd xjentifikament ġustifikati, meta tistabbilixxi l-opportunitajiet 

annwali tas-sajd. 

Barra minn hekk, f’dan l-istadju m’hemmx biżżejjed tagħrif xjentifiku dwar xi punti ta’ referenza 

fl-Annessi I u II. Pereżempju l-meded ta’ mortalità mis-sajd fl-Anness I ma ġewx definiti għal 2 

stokkijiet minn 8 fil-Baħar Baltiku u l-punti ta’ referenza tal-bijomassa ta’ stokk riproduttiv fl-

Anness II ma ġewx definiti għal 4 stokkijiet minn 8 fil-Baħar Baltiku. Mingħajr meded kompleti, il-

pjan pluriennali għall-Baħar Baltiku ma jistax jitqies li huwa kompletament funzjonali u m’hemm l-

ebda mekkaniżmu fi ħdan il-pjan innifsu dwar kif għandhom jiġu indirizzati dawn il-kwistjonijiet.  

Il-Latvja tistieden lill-Kummissjoni, meta tipproponi l-opportunitajiet annwali tas-sajd, tieħu kont 

tad-disponibbiltà u l-applikazzjoni tal-aktar data xjentifika reċenti kif ukoll il-ħtieġa li jiġu 

bbilanċjati l-għanijiet kollha tal-Politika Komuni tas-Sajd, u fl-istess ħin mingħajr ma jiddgħajfu 

dawk relatati mal-istabbiltà soċjali u ekonomika tas-settur tas-sajd 

Id-delegazzjoni Latvjana tastjeni milli tivvota dwar il-Pjan ta’ Ġestjoni Multispeċi u Pluriennali tal-

Baħar Baltiku kif inhu. 

